
«Jean-Michel Blanquer s'opausa al pronom
neutre «lel» e a l'escritura inclusiva. Jean-
Michel Blanquer es un ome blanc, quinca,
eterosexual, escolan de l'escola Stanislas,
institucion d’ensenhament privat catolic.»

Un conservatisme

Pausada aital aquesta assercion demostra una
evidéncia, un representant iretge d’una classa
dirigenta contra ¢o qu’es pas el. Es contra un
biais d’escriure que menaca de cuconar
I'estructura del poder que li servis. Es
I'artesan d’una ataca contra lo «wokisme»
suspausat e los estudis de genre dins las
universitats.

Lo wokisme es lo fach d’esser «desrevelhat»
es a dire sensibilisat als prejudicis socials de
las minoritas discriminadas per son sexe,
color de pel, orientacion sexuala e maites
motius.

Lo poder opausa trop aisidament
universalisme republican al wokisme, qu’es
assimilat a de separatisme.

Dins lo drech francés es enebit de reconeisser
de minoritats, (La Republica a pas de
minoritats), es praquo que i a pas de lengas
minoritarias. Nautres occitans o sabem fort
plan. Aital per nos, Occitans coma minoritat
linguistica, sabém de la discriminacion.
Duei, es pas tant viva qu’antan, mas nostra
istoria nos comanda d’esser «desrevelhats» e

solidaris dels que son discriminats.
Un autre conservatisme

D’un autre latz, los minorisats, los racisats, ...
se complason de comptabilisar las
discriminacions, a las amolonar, a las
intersectar. Se Blanquer amolona los atributs
que li balhan de poder e de reconeissenga
sociala (lo privilegi blanc), a 'opausat
ideologic, s’amolonan las discriminacions, es
I'interseccionalitat.

Se Om s’atissa a espepissar los motius de
discriminacion sens cap de sen, tombam dins
un fanatisme que s’aluenha de la mira
originala. Es la «cancel culture».

Un malbias, un bestiesa, una menudalha om
pot esser forabandit e tombar sens jutjament
dins lo camp dels faidits, amb coma
companhs lo-a-s salop-a-s, violent-a-s,
violaire-a-s, fin finala e€sser cancellat.

Lo mot «negre» pot pas €sser prononciat per
un blanc, e los occitans deuran esser plan
pacients per explicar qu'en lenga nostra es una
color sens cap de reirepensada.

Se pot pas referir o esser inspirat per una
cultura d’un poble expleitat sens esser
condemnat de reapropriacion culturala. Se
ditz que los Rolling Stones auridn pilhat lo
repertOri dels bluesmen afroamericans ? Alara
qu’al contrari la renomada d’aquela musica
contribuet a 'emancipacion dels negres.




En co nostre

Nos devem balancar entre aqueles dos
conservatismes, forabandir los
determinismes qu’autreja la societat
patriarcala mas d’una autra man
apaisimar e contrarotlar la deriva
discriminatritz e son expleitacion.

Utilizam nostra sensibilitat politica per
dobrir nostra movement a-n-aquesta
volontat de balanc¢. Fugissém los termes
non mestrejats e trapadisses, lo preste a
pensar (racialisat, non-binari, ...).

Dins nostras soscadissas, pausam nos la
question de nostra representativitat, la
basa electorala, ’atrait de nostre
movement per d’autras expressions de
genre. (LGBT+ amistos), la placa que
donam a la diversitat sociala.

Ajustem la nocion de privilegi blanc dins
nostre universalisme e umanisme.






